
Бр. ______________ 
       5.8.2013 
Скопје 
 
 
Предмет: Материјали за Билтенот за објавување на интернет страницата на УКиМ 

Согласно член 132, став 5 од Законот за високото образование („Сл. весник на РМ” бр. 
35/2008, 103/2008,  26/2009,  83/2009,  115/2010,  17/2011,  51/2011  и  123/2012),  на  интернет 
страницата  на Универзитетот „Св. Кирил и Методиј” во Скопје, од бројот 1059 од 15 август 2013 
година, ќе се објавуваат: 

• рефератите за избор во наставно-научни, научни и соработнички звања; 
• рецензиите за подобност  на  темата  и  оспособеноста  на  кандидатот  за  вршење  

научна  работа; 
• прегледите  на одобрените докторски дисертации, прифатените магистерски и 

специјалистички теми; 
• рецензиите на учебници и учебни помагала, како и  
• рефератите за доделување на звањето почесен професор и титулата почесен доктор 

на Универзитетот „Св. Кирил и Методиј“. 
По објавување на материјалите на интернет страницата, факултетите и институтите за 

своите потреби, истите треба да ги отпечатат во материјална форма за да можат да ги достават на 
членовите на наставно-научниот, односно научниот совет. Поради тоа, потребно е сите 
материјали што се предвидени за објавување во Билтенот на Универзитетот, благовремено да ги 
доставувате во електронска форма. Поради усогласеност и униформност на текстовите потребно 
е материјалите за објавување да се доставуваат како Microsoft Word 2003 документи во кои 
исклучиво ќе се користи системскиот фонт Georgia. Овој фонт содржи богато множество на 
кирилични (македонски, српски, руски), латинични (со различни видови на надредени знаци), 
грчки и други знаци. Варијанта на овој фонт со коригирани знаци во италик формата за 
македонските букви ‘д’, ‘п’, ‘т’, ‘г’ може да се најде интернет страницата на УКиМ, во делот 
Документи -> Билтен на Универзитетот. Исто така, таму може да се најде софтверско решение 
со кое може да се испрограмира тастатурата на персонален сметач при притискање на копчето ‘`’ 
и копчињата ‘е’ и ‘и’ во македонска поддршка да се добијат знаците ‘ѐ’, и ‘ѝ’ соодветно. 

Поради запазување на роковите за објавување на материјалите во Билтенот, но и на 
интернет страницата, ве молиме, рефератите, откако ќе бидат лекторирани, да ги доставите во  
оригинална верзија (лекторирана со потписите), а електронската верзија со внесените корекции 
да ја доставите на  е-адресата: bilten@ukim.edu.mk. 

Неблаговремено доставените материјали и оние кои нема да бидат напишани согласно 
упатството нема да бидат објавени во тој број,туку ќе бидат поместени за објавување во наредниот 
број од Билтенот, односно откако ќе биде добиена бараната верзија. 

Ви благодариме за соработката. 
Со почит, 

УКИМ - Ректорат 
Изготвил:Т.Б. 
Одобрил:К.М. 

3. Реферат за избор на еден асистент на Катедрата за проектирање и подигање на зелени 
површини, наставно-научна област: хортикултура, на Факултетот за шумарски науки, 
пејсажна архитектура и екоинженеринг „Ханас Ем“ -  Скопје (м-р Викторија 
Брндевска Стипановиќ)............................................................................................312-318 

4. Реферат за избор на еден асистент на Катедрата за уредување на шумите, наставно-
научна област: уредување на шумите (41003), на Факултетот за шумарски науки, 
пејсажна архитектура и екоинженеринг „Ханас Ем“ -  Скопје (м-р Владимир 
Тановски)................................................................................................................ ...319-324   

ИНСТИТУТ ЗА СОЦИОЛОШКИ И ПОЛИТИЧКО-ПРАВНИ ИСТРАЖУВАЊА 
1. Рецензија за оцена на докторската дисертација Модел на интеграција на 

финансиското образование во основната наставна програма од м-р Назан 
Мустафа, пријавена на Институтот за социолошки и политичко правни истражувања 
– Скопје........................................................................................................................325-329 

Р Е Ф Е Р А Т 
ЗА ИЗБОР НА СОРАБОТНИК АСИСТЕНТ  

НА КАТЕДРАТА ЗА ОДГЛЕДУВАЊЕ НА ШУМИТЕ,  
НАСТАВНО-НАУЧНА ОБЛАСТ: ПЕДОЛОГИЈА (40100),  

НА ФАКУЛТЕТОТ ЗА ШУМАРСКИ НАУКИ, ПЕЈЗАЖНА АРХИТЕКТУРА И 
ЕКОИНЖЕНЕРИНГ „ХАНС ЕМ“ ВО СКОПЈЕ 

 
Наставно-научниот совет на Факултетот за шумарски науки, пејзажна 

архитектура и екоинженеринг „Ханс Ем“ во Скопје, во состав на Универзитетот „Св. 
Кирил и Методиј“ (УКИМ) во Скопје, на ХI седница одржана на 27.ХII 2022 година, 
донесе Одлука број 02-495/5 од 27.ХII 2022 година, со која избра Рецензентска комисија 
за оцена на пријавениот кандидат за избор во соработничко звање – асистент на 
Катедрата за одгледување на шумите, научноистражувачка област: педологија (40100), 
во состав: д-р Коле Василевски, редовен професор, д-р Николчо Велковски, редовен 
професор и д-р Бојан Симовски, вонреден професор, сите од Факултетот за шумарски 
науки, пејзажна архитектура и екоинженеринг „Ханс Ем“. 

Како членови на Рецензентската комисија, по прегледувањето на доставената 
документација го поднесуваме следниов 
 

И З В Е Ш Т А Ј 
На објавениот конкурс распишан од страна на Универзитетот „Св. Кирил и 

Методиј“ во Скопје, по предлог на Факултетот за шумарски науки, пејзажна архитектура 
и екоинженеринг „Ханс Ем“, објавен на 22.ХI 2022 година во дневните весници „Нова 
Македонија“ и „Коха“, за избор на еден соработник – асистент на Катедрата за 
одгледување на шумите, наставно-научна област: педологија (40100), се пријави само 
кандидатот м-р Борис Најдовски. 
 
Биографски податоци и образование 

Кандидатот м-р Борис Најдовски е роден на 13.X 1985 година во Скопје, каде што 
ги завршил основното и средното образование. Во учебната 2004/2005 година се 
запишал на Шумарскиот факултет во Скопје, на насоката озеленување и унапредување 
на животната средина. На 29.VI 2012 година дипломирал со среден успех на студии 8,59 
и се стекнал со звањето дипломиран шумарски инженер. Во учебната 2012/2013 година 
се запишал на постдипломски студии на Шумарскиот факултет во Скопје, на научната 
област мелиорација на деградирани шуми и шикари. Со академско звање – магистер на 
шумарски науки се стекнал на 12.IX 2016 година, со јавна одбрана на магистерската 
работа со наслов: „Анализа на промената на вегетацијата на планинските пасишта во 
горниот Брегалнички регион“, со среден успех на студии 10,00.  

Во 2020 година е избран за соработник асистент на Катедрата за одгледување на 
шумите, научноистражувачка област: педологија (Билтен на Универзитетот „Св. Кирил 
и Методиј“ во Скопје, бр. 1213 од 15.4.2020 г., стр. 220-224), и оттогаш ги изведува 
аудиториските и лабораториските вежби по предметите: Педологија со петрографија, 
Исхрана на растенијата, Мелиорација на деградирани шуми и шикари и 
Високопланински екосистеми, а дополнително извршува и педолошки и други стручни 
анализи во педолошката лабораторија, поврзани со наставно-образовната и стручно-
применувачката работа на Факултетот. 

Кандидатот активно се служи со англискиот јазик – ниво Ц1, потврдено со 
Уверение за познавање на англискиот јазик според Европската јазична рамка на 
Советот на Европа, издадено од УКИМ – Филолошки факултет „Блаже Конески“ во 
Скопје, од 22.ХI 2022 година. 

Кандидатот, самостојно или со други автори, учествувал во подготвувањето и 
изработката на повеќе научноистражувачки и стручно-применувачки активности, како 
и активно учество во национални и меѓународни проекти, семинари, симпозиуми, 
летни школи, работилници и обуки. 

Наставно-образовна дејност 
Покрај горенаведениот наставен ангажман во подготвување на вежбите за време 

на образовниот процес на Факултетот, кандидатот м-р Борис Најдовски досега има 
учествувано на повеќе работилници и семинари како учесник и предавач.  

Досега, м-р Борис Најдовски е коавтор на две брошури и објавил две стручно-
популарни статии во списание од струката: 

[1] Најдовски, Б. (2015): „Бамбусот (Phyllostachys aurea Carrière) во 
земјоделското производство“. Списание за земјоделство и рурален развој „Mоја земја“, 
бр. 113, април 2015, Национална федерација на фармери, Скопје, РСМ. Стр.. 22–23. 

[2] Симовски, Б., Најдовски, Б. (2015): „Дива овошна дендрофлора против 
опустинување на аридните рурални предели“. Списание за земјоделство и рурален 
развој „Mоја земја“, бр. 115, јуни 2015, Национална федерација на фармери, Скопје, РСМ. 
Стр. 24. 

Досегашната ангажираност на кандидатот се огледа во трудољубивоста и 
целосната посветеност кон истражувањата, работата на студентите и промотивните 
активности на Факултетот, како и во унапредувањето на предметните програми на 
Катедрата со нови содржини за акредитирани студиски програми.  
 
Научноистражувачка дејност 
 М-р Борис Најдовски изготвил како соработник со други автори вкупно седум 
научни и стручни трудови во меѓународни и национални научни и стручно-научни 
списанија од подрачјето на биотехничките науки и полето шумарство и хортикултура во 
соодветни научноистражувачки области. Кандидатот е учесник во три меѓународни и 
национални проекти.  

Трудови со оригинални научни резултати, објавени во референтни научни / 
стручни списанија со меѓународен уредувачки одбор: 

[1]. Krigas, N., Karapatzak, E., Panagiotidou, M., Sarropoulou, V., Samartza, I., 
Karydas, A., Damianidis, C.K., Najdovski, B., Teofilovski, A., Mandzukovski, D., Stipanović, 
V.B., Papanastasi, K., Kapagianni, P.D., Fotakis, D., Grigoriadou, K., Tsoktouridis, G., 
Andonovski, V., Maloupa, E. (2022): Prioritizing Plants around the Cross-Border Area of 
Greece and the Republic of North Macedonia: Integrated Conservation Actions and 
Sustainable Exploitation Potential. Diversity 2022, 14, 570. https://doi.org/10.3390/d14070570  

[2] Najdovski, B. (2022): Effect of Wildfire on Forest Soils in Maleshevo–Pijanec 
Region Book of abstracts of the International Scientific Conference “Better forestry, for better 
forests, for a better planet“, Skopje, 15 – 16th June, 2022. Ss. Cyril and Methodius University 
in Skopje, Hans Em Faculty of Forest Sciences, Landscape Architecture and Environmental 
Engineering. ISBN 978-9989-132-24-7. COBISS.MK-ID 57574661. 

[3] Gegoski, M., Velkovski, N., Andonovski, V., Vasilevski, K., Rizovska-Atanasovska, 
J., Najdovski, B. (2018): Characteristics of natutural regeneration of beech and fir in offspring 
and young forest development stages on Korab Mountain. Forest Review. 48(2): 1–8.  Skopje. 

[4] Najdovski, B., Vasilevski, K., Velkovski, N., Andonovski, V. (2018): Ecological 
conditions and successional processes of the abandoned mountain pastures in the region of 
Malesh. Forest Review. 48(2): 9–13.  Skopje. 

[5] Najdovski, B., Vasilevski, K., Velkovski, N., Andonovski, V. (2017): Natural 
characteristics of the mountain pastures in the region of Malesh and processes of their 
afforestation. 70 years of the Faculty of Forestry in Skopje. Scientific conference: Sustainable 
forestry – fact or fiction. Book of abstracts. Ss. Cyril and Methodius University in Skopje, 
Faculty of Forestry in Skopje. 

[6] Najdovski, B., Vasilevski, K., Velkovski, N., Andonovski, V. (2016): Vegetation 
succession of the mountain pastures in the region of Malesh. 5th Congress of Ecologists of the 
Republic of Macedonia with international participation, 19-22.10.2016, Ohrid, Republic of 
Macedonia. 

[7] Andrijeski, M., Velkovski, N., Vasilevski, K., Najdovski, B. (2016): Number and 
quality structure of natural beech regeneration in round apertures on Bistra Mountain. Forest 
Review. 47(1): 1–6. Skopje. 

https://doi.org/10.3390/d14070570

Листа на меѓународни и национални проекти во кои има учествувано кандидатот 

м-р Борис Најдовски: 
[1] „Утврдување на статусот на шумата зафатена од пожари во регионот 

Малешево-Пијанец (Северна Македонија) во 2021 година и предлог-мерки за 
реставрација на шумата“, финансиран од Програмата за зачувување на природата во 
Македонија – излезна фаза, а координиран од Фармахем ДООЕЛ Скопје, 2021 – 2022 г. 

[2] „Решенија базирани на природата за превенција и ублажување на природни 
катастрофи во прекуграничната област“ (Sol-Na: Nature based solutions for prevention 
and mitigation natural disasters in the cross border area), имплементиран од Факултетот за 
шумарски науки, пејзажна архитектура и екоинженеринг „Ханс Ем“ во Скопје и 
финансиран од програмата INTERREG IPA CBC Грција – Република Северна 
Македонија, 2014-2020, 2022 – 2023 г. 

 
Стручно-применувачка дејност 

Кандидатот м-р Борис Најдовски досега изготвил самостојно или како 
соработник со други автори вкупно 10 стручно-применувачки трудови, односно 
учествувал во експертски активности: студии, елаборати, планови, проекти и програми. 
Активен учесник е при изработката на национален акциски план за борба против 
опустинувањето во нашата држава од којшто произлегува подготовка на стратегија како 
национален документ од оваа област. 

Кандидатот м-р Борис Најдовски учествувал во изготвување на развојни 
содржини за предметните програми на Катедрата и за збогатување на квалитетот на 
студиските програми на Факултетот. 

Во однос на неговата дејност од поширок интерес, за истакнување се 
активностите поврзани со струката, учество во подготовка на национални документи 
преку изработка на акциски планови, како и организациски, фотографски и ИКТ-
активности, особено оние што го промовираат Факултетот и УКИМ.  

ЗАКЛУЧОК И ПРЕДЛОГ НА КОМИСИЈАТА 
 
 Врз основа на целокупната доставена документација и личното познавање на 
кандидатот, Рецензентската комисија позитивно ја вреднува и ја оценува наставно-
образовната, научноистражувачката и стручно-применувачката дејност, како и дејноста 
од поширок интерес на кандидатот м-р Борис Најдовски.   

Врз основа на изнесените податоци за севкупната активност на кандидатот, 
Комисијата заклучи дека м-р Борис Најдовски поседува научни и стручни квалитети и 
според Законот за високото образование (Службен весник на РМ бр. 82/2018) и 
Правилникот за посебните услови и постапката за избор во наставно-научни, научни, 
наставно-стручни и соработнички звања и демонстратори на Универзитетот „Св. Кирил 
и Методиј“ во Скопје (Универзитетски гласник бр. 411/2018), ги исполнува сите услови 
да биде избран во соработничко звање – асистент на Катедрата за одгледување на 
шумите, научноистражувачка област: педологија (40100).  

Според гореизнесеното, Комисијата има чест и задоволство да му предложи на 
Наставно-научниот совет на Факултетот за шумарски науки, пејзажна архитектура и 
екоинженеринг „Ханс Ем“, м-р Борис Најдовски да биде избран во соработничкото 
звање асистент на Катедрата за одгледување на шумите, научноистражувачка област: 
педологија (40100). 
 

РЕЦЕНЗЕНТСКА КОМИСИЈА  
    
Проф. д-р Коле Василевски, с.р. 
Проф. д-р Николчо Велковски, с.р. 
Вонр. проф. д-р Бојан Симовски, с.р. 

ОБРАЗЕЦ 1 
ОПШТИ УСЛОВИ ЗА ИЗБОР ВО НАСТАВНО-НАУЧНО, НАУЧНО, 

НАСТАВНО-СТРУЧНО И СОРАБОТНИЧКО ЗВАЊЕ 

Кандидат:       
Борис Љупчо Најдовски 
Институција:         
Факултет за шумарски науки, пејзажна архитектура и екоинженеринг „Ханс Ем“  
Научна област:  
педологија (40100) 

 

ОПШТИ УСЛОВИ ЗА ИЗБОР ВО СОРАБОТНИЧКО ЗВАЊЕ – АСИСТЕНТ/АСИСТЕНТ 
ИСТРАЖУВАЧ 

Ред. 
број 

ОПШТИ УСЛОВИ 

Исполнетост 
на општите 

услови    
да/не 

1 Има завршено прв и втор циклус академски студии со 
најмалку 300 ЕКТС-кредити  Да 

2 Стекнат назив – магистер по шумарски науки   
Научна област: eкологија (10205), поле: биологија, 
подрачје: природно-математички науки; научна област: 
одгледување на шуми (41002), поле: шумарство и 
хортикултура, подрачје: биотехнички науки и научна 
област: педологија (40100), поле: наука за земјиштето и 
хидрологија, подрачје: биотехнички науки 

Да 

3 Остварен просечен успех од најмалку 8,00 (осум) на првиот 
циклус и вториот циклус на академски студии посебно  
 

Просечниот успех на прв циклус изнесува: 8,59. 
Просечниот успех на втор циклус изнесува: 10,00. 

Да 

4 Има познавање на најмалку еден странски  јазик  
1. Странски јазик: англиски јазик 
2. Назив на документот:  
Уверение за познавање на англискиот јазик на ниво Ц1 
според Европската јазична рамка на Советот на Европа 
(CEFR)  
3. Издавач на документот:  
УКИМ – Филолошки факултет „Блаже Конески“ во 
Скопје 
4. Датум на издавање на документот: 22.11.2022 год. 

Да 

 
Членови на Рецензентската комисија 
 
Проф. д-р Коле Василевски, с.р.  
Проф. д-р Николчо Велковски, с.р. 
Вонр. проф. д-р Бојан Симовски, с.р.  

 

  


